জামালপুরে পুরোহিত সেবাইতদের প্রশিক্ষন কর্মসূচির উদ্বোধন
জামালপুর প্রতিনিধি ॥
গনপ্রজাতন্ত্রী বাংলাদেশ সরকারের ধর্ম বিষয়ক মন্ত্রনালয়ের অধীনে ধর্মীয় ও আর্থ-সামাজিক প্রেক্ষাপটে হিন্দু ধর্মের পুরোহিত ও সেবাইতদের দক্ষতা বৃদ্ধিকরণ শীর্ষক কার্যক্রমের আওতায় সামাজিক মূল্যবোধ বিষয়ে জামালপুরে ৩দিনব্যাপী প্রশিক্ষন কর্মসূচির উদ্বোধন হয়েছে। 

শনিবার দিনব্যাপী জামালপুরের ঐতিহ্যবাহী শ্রী শ্রী রীঁ দয়াময়ী মন্দিরে প্রশিক্ষন কর্মসূচি উদ্বোধন করেন ধর্ম বিষয়ক মন্ত্রনালয়ের অধিনস্থ হিন্দু ধর্মীয় কল্যান ট্রাস্টের সম্মানিত ট্রাস্টি বীর মুক্তিযোদ্ধা অ্যাডভোকেট ভূপেন্দ্র চন্দ্র ভৌমিক দোলন। 

প্রশিক্ষন কর্মসূচি উদ্বোধনী অনুষ্ঠানে প্রধান অতিথি হিসেবে উপস্থিত ছিলেন ধর্ম বিষয়ক মন্ত্রনালয়ের অধিনস্থ হিন্দু ধর্মীয় কল্যাণ ট্রাস্টের সচিব শ্রী রঞ্জিত কুমার দাস।
বিশেষ অতিথি হিসেবে উপস্থিত ছিলেন জামালপুরের অতিরিক্ত জেলা প্রশাসক (সার্বিক) মো: রাসেল সাবরিন, শ্রী শ্রী রীঁ দয়াময়ী মন্দিরের পরিচালনা পরিষদের সাধারণ সম্পাদক শ্রী সিদ্ধার্থ শংকর রায়। 

অনুষ্ঠানে সভাপতিত্ব করেন ধর্ম বিষয়ক মন্ত্রনালয়ের অধিনস্থ হিন্দু ধর্মীয় কল্যান ট্রাস্টের এস.আর.এস.সি.পি.এস কার্যক্রম’র সহকারী প্রশিক্ষন কর্মকর্তা প্রশান্ত মল্লিক বিমান। 

উদ্বোধনী অনুষ্ঠানে অতিথিবৃন্দের বক্তব্য শেষে প্রশিক্ষনার্থীদের মাঝে ধর্মীয় প্রশিক্ষন উপকরণ তুলে দেন অতিথিবৃন্দ। প্রথম পর্যায়ের এই প্রশিক্ষন কর্মসূচিতে জামালপুর জেলার ৫০জন পুরোহিত ও সেবাইত অংশগ্রহন করেছে।###

